
um frumvarp til laga um breyting á lögum um sauðfjárbaðanir nr. 46, 10. 
nóv. 1913.

A1 i t meiri h 1 u t a n s .

Nefnd sú er háttvirt Nd. Alþingis kaus til þess að athuga framangreint 
frumvarp hefir ekki getað orðið samferða. Meiri hlutanum virðist á aðra hlið 



sem óskir þær, er fram hafa komið um breyting á sauðfjárböðunarlögunum i 
þá stefnu, sem frumvarpið fer fram á, megi að mikla leyti skoðast sem óþörf 
málaleitun. Á hina hliðina óttast meiri hlutinn fyrir það, að eftirlit það, sem 
hreppsnefndunum er ætlað að hafa, með því að allir baði sitt sauðfje, veikist 
um of, ef ekki hafi þær jafnframt hönd i bagga með pöntun baðlyfjanna, og 
nýtur hann þar stuðnings i álili dýralæknis.

Af þessum tveimur ástæðum sjerstaklega, ræður meiri hlutinn hinni 
háttvirtu deild til þess að fella frumvárpið.

Alþingi 14. júli 1914.

Eggert Pálsson, Einar Jónsson. Hjörtur Snorrason. 
skrifari.

A1 i t minni hlutans.

Við gátum ekki orðið meðnefndarmönnum okkar samferða i þessu 
máli. Meiri hlutinn færir þær ástæður fyrir máli sinu, að frumvarpið veiki 
eftirlit hreppsnefnda með þvi, að allir baði sauðf'je sitt, og óskir þær, er fram 
hafi komið um breyting á sauðíjárböðunarlögunum sjeu óþaifar. En við telj- 
um frumvarp á þingskjali 17 mikla bót á lögum siðasta þings um sauðfjár- 
baðanir. Breytingin er sú, að stjórnarvöld eru leyst frá öllum afskiftum af 
pöntun og útvegun baðlyfja. Erætlast til, að baðlyfin verði frjáls verslunarvara, 
eins og að undanförnu, með þeirri takmörkun, að lögákveðið sje, hvaða bað- 
lyfjategundir megi nota. Getur hver íjáreigandi keypt eftir frumvarpi þessu 
baðlyfin sjálfur, hvar og hvenær sem hann vill. Virðist okkur ástæðulaust að 
ætla, að menn óhlýðnist lögunum frekar, þó að þeim sje gefið meira frjáls- 
ræði um framkvæmd þeirra. Auk þess ber hreppsnefndum og bæjarstjórnum 
að hafa eftir sem áður eftirlit með, að allir baði, svo hjer er ekki minsta 
hætta á ferðum. Þó að reynslu vanti i þessu máli, þarf ekki nema heilbrigða 
skynsemi og opin augu til að sjá, að það er óþarft og óheppilegt að baka 
stjórnarvöldum mikla fyrirhöfn í jafneinföldu máli og þessu böðunarmáli. Þá 
liggur það og í augum uppi, að almenningur muni fella sig betur við að ann- 
ast sjálfur kaup á baðlyíjum, enda erfitt að segja til þess löngu fyrirfram, hve 
mikið af baðlyfjum hver maður þarfnist, auk þess sem fyrirfram borgun á 
vissum tíma fyrir baðlyfin getur komið mönnum óþægilega. Hjer er lagt til 
að útiloka skriffinskuleg afskifti stjórnarvaldanna og sýna almenningi nærgætni, 
án þess dregið sje úr framkvæmd laganna á nokkurn hátt.

Að svo mæltu ráðum við háttvirtri deild til að samþykkja frumvarpið 
óbreytt.

Stefán Stefánsson, Jón Jónsson.
formaður

(framsögum. minni hlutans).


